
1. ᐊᑐᐊᒐᖅ 

 
ᒐᕙᒪᒃᑯᑦ ᑮᓇᐅᔭᓂᑦ ᐃᑲᔫᓯᐊᖅᑎᑦᑎᒍᓐᓇᖅᑐᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᐊᕕᕐᓇᖅᑑᓪᓗᓂ ᓇᓗᓇᐃᖅᑕᐅᓯᒪᑉᐸᑦ ᑕᐃᒪᓐᓂᒃ ᐅᕝᕙᓗ ᐃᓚᖓᓐᓂᑦ ᓄᓇᕗᒻᒥ ᒪᓕᓪᓗᒋᑦ 
ᑖᒃᑯᐊ ᑎᑎᕋᖅᓯᒪᓂᖏᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ. ᑮᓇᐅᔭᑦ 
ᑕᒪᕐᒥᒃ ᐊᑭᓕᐅᑏᑦ ᑐᕌᖓᔪᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑐᐊᕕᕐᓇᖅᑐᒦᑦᑎᓪᓗᒍ 
ᑭᒃᑯᑐᐃᓐᓇᕐᓄᑦ ᑖᒃᑯᐊ ᐱᔪᓐᓇᐅᑎᑖᖅᓯᒪᕙᕆᐊᓖᑦ ᓇᓛᒎᖓᑦᑎᐊᕐᓗᑎᑦ. 

 
 

2. ᑐᑭᖏᑦ 
 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑮᓇᐅᔭᖅᑐᕈᑏᑦ 
ᐊᑑᑎᔪᖅ ᐅᕝᕙᓗ ᓴᖅᑭᐸᓪᓕᐊᔪᑦ ᐅᓗᕆᐊᓇᖅᑐᑦ ᐅᓗᐊᕆᓇᖅᑐᒦᑎᑦᑎᒍᑕᐅᓪᓚᕆᑦᑐᑦ ᐃᓄᐃᑦ 
ᖃᓄᐃᓐᓂᖏᓐᓂᑦ. 
 
 
3. ᑐᑭᒧᐊᕈᑎ 
 
ᒐᕙᒪᒃᑯᑦ ᑮᓇᐅᔭᓂᑦ ᐃᑲᔫᓯᐊᖅᑎᑦᑎᒍᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᒪᓕᓪᓗᒋᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᖃᖅᑐᒥᑦ ᐊᑐᕆᐊᖃᖅᑎᓪᓗᒍ 
ᓇᓗᓇᐃᖅᑕᐅᑉᐸᑦ ᒥᓂᔅᑕᒧᑦ ᒪᓕᓪᓗᒍᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᖅ. 
ᑮᓇᐅᔭᑦ ᑕᒪᕐᒥᒃ ᐊᑭᓕᐅᑎᑦ ᑐᕌᖓᔪᑦ ᐱᔾᔪᑎᖃᕈᓐᓇᖅᑐᑦ ᓇᓗᓇᐃᖅᑕᐅᓯᒪᔪᒧᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒦᓐᓂᖓᓄᑦ ᐊᒻᒪᓗ ᑖᒃᑯᐊ 
ᒪᓕᒋᐊᖃᖅᑐᑦ ᑖᔅᓱᒥᖓ ᑐᑭᒧᐊᑎᑦᑎᒍᑎᒥ. 
 
ᑖᓐᓇ ᑐᑭᒧᐊᖅᑎᑦᑎᒍᑕᐅᔪᖅ ᑕᒪᐃᓐᓄᑦ ᑐᕌᖓᔪᖅ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᐊᒻᒪ 
ᒐᕙᒪᒃᑯᑦ ᑎᒥᖁᑎᖏᓐᓄ. 
 
 
4. ᒪᓕᒋᐊᓖᑦ 

4.1. ᐊᑖᓂ s.40 ᑖᒃᑯᓇᖓᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᕐᒥ, 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᐱᖁᔭᐅᓯᒪᓗᓂ ᐊᑐᖁᔭᖓᓂᒃ ᑖᔅᓱᒪ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒻᒧᑦ, ᓇᓗᓇᐃᖅᓯᔪᓐᓇᖅᑐᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒦᓐᓂᖓᓂᑦ ᑕᒪᐃᓐᓄᑦ 
ᐅᕝᕙᓗ ᐃᓚᐃᓐᓇᖏᓐᓄᑦ ᓄᓇᕗᒻᒥᐅᓄᑦ ᑖᓐᓇ ᒥᓂᔅᑕ ᓈᒻᒪᓴᑦᑎᐊᕈᓂ ᐃᒪᓐᓇ 
 

a) ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒦᓚᑦᑖᕐᓂᖓᓂᑦ; 
ᐊᒻᒪᓗ 
 

b) ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᕕᐊᕐᓇᖅᑐᒦᓐᓂᕆᔭᖓ 
ᐱᓗᐊᕈᓐᓃᖅᑎᑕᐅᔪᓐᓇᖏᒻᒪᑦ ᐅᕝᕙᓗ ᓄᖑᓴᖅᑕᐅᓗᓂ ᑖᒃᑯᐊ 
ᐊᑐᓕᖅᑎᑕᐅᙱᑉᐸᑕ ᐊᑐᕆᐊᓖᑦ ᐊᔾᔨᖏᑦᑐᑦ. 

 
4.2. ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒦᓐᓂᖏᓂᒃ 

ᓇᓗᓇᐃᖅᓯᓂᖅ ᐃᓱᓕᖃᑦᑕᖅᑐᖅ ᐅᓪᓗᐃᑦ 14 ᐊᓂᒍᖅᓯᒪᓕᖅᑎᓪᓗᒋᑦ 
ᓴᖅᑭᑕᐅᕕᒋᓚᐅᖅᑕᖓᓐᓂᑦ ᑭᓯᐊᓂ ᐅᖓᕙᕆᐊᖅᑎᑕᐅᓯᒪᓐᓂᖏᑉᐸᑦ ᓯᕗᕐᖓᒍᑦ 
ᐅᕝᕙᓗ ᐱᓗᐊᙱᓐᓂᖅᓴᐅᓕᕐᓗᑎᑦ. ᐊᑐᓕᖁᔨᓂᖓᒍᑦ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒻᒥᑦ, ᑖᓐᓇ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐅᖓᕙᕆᐊᖅᑎᑦᑎᔪᓐᓇᖅᑐᖅ ᐃᓱᓕᕝᕕᔅᓴᖓᑕ ᐅᓪᓗᖓᓐᓂᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᓐᓇᖅᑐᒦᓐᓂᕆᔭᖓᓐᓂᑦ ᐅᓪᓗᐃᑦ 
14ᓂᑦ ᓱᓕ ᐅᖓᕙᕆᐊᖅᑕᐅᒃᑲᓐᓂᕐᓗᓂ ᐊᑐᓂᒃ ᐅᕝᕙᓗ ᖃᑦᑏᓐᓇᕈᕆᐊᖅᑕᐅᓗᑎᑦ 
ᑐᐊᕕᕐᓇᖅᑐᓕᕆᕕᐅᔪᒧᑦ. 
 

4.3. ᑮᓇᐅᔭᖃᖅᑎᑦᑎᓂᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᐊᕕᕐᓇᖅᑐᒦᓐᓂᖏᓐᓄᑦ ᐊᑐᓕᖅᑎᑕᐅᔭᕆᐊᖃᑐᐃᓐᓇᕆᐊᓕᒃ ᐊᔾᔨᐅᖏᑦᑐᓂᑦ 
ᖃᓄᐃᓕᐅᕈᑎᓂᑦ ᐊᑐᓕᖅᑎᑕᖏᓐᓂᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ ᐊᑖᓂ 
s.41 ᑖᒃᑯᓇᓂ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᖁᔭᕐᒥ.  
 

4.4. S.45(2) ᑖᒃᑯᓇᖓᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖅ ᐅᖃᐅᓯᖃᖅᐸᑦ 
ᐱᙱᒍᓐᓇᕐᓂᖏᓐᓂᑦ ᐊᒻᒪᓗ ᒥᓂᔅᑕᐅᑉ ᑐᒡᓕᖓᓐᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐱᔪᓐᓇᐅᑎᖃᖅᑎᑦᑎᓗᓂ ᑖᒃᑯᓄᖓ ᑳᓐᑐᕌᑎᒍᑦ 
ᐱᑎᑕᐅᑦᑕᐅᒋᓗᓂ ᑮᓇᐅᔭᓂᒃ ᑐᓂᔭᐅᓗᑎᑦ ᑐᕌᖓᔪᓂᑦ ᑐᐊᕕᓐᓇᖅᑐᒥᑦ 
ᐊᑐᕆᐊᖃᕐᓂᖏᓐᓄᑦ. 
 

4.5. ᒪᓕᒐᓕᐅᕐᕕᒃ ᑲᑎᒪᓂᖃᖅᑎᓪᓗᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ 
ᐱᔪᓐᓇᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᑮᓇᐅᔭᑦ ᐊᖏᖅᑕᐅᓯᒪᔪᓂᑦ ᐱᖁᔭᔅᓴᒥᑦ 
ᓴᖅᑭᑎᑦᑎᓗᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᓂᑦ ᑮᓇᐅᔭᖅᑖᕈᓯᐊᕐᓗᑎᑦ ᑖᒃᑯᐊ 
ᐱᓕᕆᕝᕕᔪᐅᑦ ᑮᓇᐅᔭᖃᖅᑎᑦᑎᔪᓐᓇᙱᐸᑕ ᑮᓇᐅᔭᖁᑎᒋᔭᕇᖅᑕᒻᒥᓐᓂᒃ ᑮᓇᐅᔭᑦ 
ᐊᖏᖅᑕᐅᓯᒪᔪᓂᑦ ᒪᓕᓪᓗᖑ s.44 ᑖᒃᑯᓇᖓᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ 

ᐱᖁᔭᖅ (FAA). ᒪᓕᒐᓕᐅᕐᕕᒻᒥᑦ ᑲᑎᒪᔩᑦ ᑲᑎᒪᓐᓂᖏᑉᐸᑕ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ ᐱᔭᕆᐊᓖᑦ ᐊᑭᓖᔪᓐᓇᐅᑎᒥᑦ ᒪᓕᓪᓗᒍ 
s.33(1) ᑖᒃᑯᓇᖓᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖅ ᐊᒻᒪᓗ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ (FAM) ᑐᑭᒧᐊᕈᑏᑦ 303 
ᐊᑭᓖᔪᓐᓇᐅᑎᓕᐅᕐᓂᕐᒧᑦ. 
 

4.6. ᑮᓇᐅᔭᑦ ᐊᑐᖅᑕᐅᔪᑦ ᑮᓇᐅᔭᓂᑦ ᐊᖏᖅᑕᐅᓯᒪᒌᖅᑐᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ 
ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᔾᔪᑕᐅᓗᑎᑦ ᑖᔅᓱᒪ ᐊᑭᓖᔪᓐᓇᐅᑎ ᓱᓕ 
ᑐᓂᔭᐅᑎᓐᓇᒍ ᓱᓕ ᑕᕝᕙᙵᑦ ᑮᓇᐅᔭᓂᑦ ᐱᔭᕆᐊᓖᑦ ᑐᐊᕕᕐᓇᖅᑐᓕᕆᕐᓂᒧᑦ 
ᑮᓇᐅᔭᖁᑎᖏᓐᓂᑦ ᐊᖏᖅᑕᐅᓯᒪᔪᓂᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ.  
 

4.7. ᑮᓇᐅᔭᑦ ᑕᒪᕐᒥᒃ ᐊᑭᓕᐅᑏᑦ ᑐᕌᖓᔪᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᐊᕕᕐᓇᖅᑐᒦᓐᓂᖏᓐᓄᑦ ᑎᑎᕋᖅᑕᐅᔭᕆᐊᓖᑦ ᒪᓕᓪᓗᒋᑦ ᑖᒃᑯᐊ ᑲᓇᑕᒥᑦ ᒐᕙᒪᒃᑯᑦ 
ᑮᓇᐅᔭᓕᕆᓂᖅ ᒪᓕᒃᑕᐅᒋᐊᖃᖅᑐᖁᑎᖏᓐᓂᑦ (PSAS) ᑐᓂᔭᐅᔪᓂᑦ ᑖᒃᑯᐊ 
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᓇᑕᒥ ᐊᒻᒪᓗ ᒪᓕᒋᐊᓖᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕆᐊᖃᕐᓂᐅᔪᓂᑦ ᐱᓕᕆᔾᔪᓯᖏᓐᓂᑦ. 
 

4.8. ᓇᒥᑐᐃᓐᓇᖅ ᑮᓇᐅᔭᖃᖅᑎᑦᑎᑉᐸᑕ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ 
ᑐᐊᕕᕐᓇᖅᑐᓕᕆᔾᔪᑎᓄᑦ ᒐᕙᒪᒃᑯᑦ ᓯᓚᑖᓃᖔᖓᔪᓂᑦ, ᑖᓐᓇ ᑲᒪᒋᔭᐅᓂᖓ 
ᐱᔭᕆᐊᓕᒃ ᒪᓕᓪᓗᒋᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᒍᑎ 
880 ᓯᓚᑖᓃᑦᑐᓂᑦ ᑮᓇᐅᔭᖅᑖᕈᓯᐊᕐᓂᕐᒧᑦ ᐊᖏᖃᑎᒌᒍᑏᑦ. 
 

4.9. ᑐᐊᕕᕐᓇᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᑎᔾᔪᑕᐅᔪᑦ ᐊᑭᓖᔪᓐᓇᐅᑎᑎᒍᑦ ᐅᕝᕙᓗ 
ᑐᐊᕕᕐᓇᖅᑐᕐᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᐱᖁᔭᔅᓴᖓᒍᑦ ᑐᕌᖓᔪᓄᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᓂᕐᒨᖓᔪᑦ ᐊᓯᐊᓄᑦ 
ᐊᑭᓕᐅᑕᐅᔭᕆᐊᖃᙱᑦᑐᑦ ᐱᔾᔪᑎᒋᙱᑕᖓᓐᓄᑦ. 

 
4.10. ᐊᔾᔨᒌᙱᑦᑐᑦ ᐊᑭᖏᑦ ᐊᒻᒪᓗᑦᑕᐅᖅ ᑕᒪᒃᑯᓄᖓ ᐸᕐᓇᐅᑎᐅᕙᒌᖅᓯᒪᔪᓄᑦ 

ᐊᑐᖅᑐᐊᕐᓂᕐᒧᑦ ᐊᒻᒪᓗ ᐊᑭᓕᖅᓱᕆᐊᓖᑦ ᐊᑦᑐᐊᓂᖃᖅᑐᑦ ᐃᓚᖏᓐᓄᑦ 
ᑐᕌᓪᓚᕆᔅᓯᒪᔪᓄᑦ, ᐊᑯᓂᐅᔪᒃᑯᑦ ᐊᑦᑐᐃᓯᒪᓂᖃᕐᓂᐊᖅᑐᓄᑦ ᓴᖅᑭᖅᑐᓂᑦ 
ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᓕᕆᓂᕐᒧᑦ ᑖᒃᑯᓇᙵ 
ᐱᔭᐅᔪᓐᓇᖏᑦᑐᑦ ᑐᑭᒧᐊᒍᑎᒥᑦ. ᑖᒃᑯᐊ ᐊᑭᓕᕆᐊᓖᑦ ᑲᒪᒋᔭᐅᔭᕆᐊᖃᖅᑐᑦ 
ᑮᓇᐅᔭᖅᑐᕈᑎᔅᓴᐃᑦ ᐱᕙᓪᓕᐊᑎᑕᐅᓕᖅᑎᓪᓗᒋᑦ ᐱᓕᕆᐊᖑᑎᓪᓗᒋᑦ. 
ᐸᕐᓇᐅᑎᓕᐊᖑᓯᒪᔪᑦ ᓄᑖᑦ ᐅᕝᕙᓗ ᓄᑖᕈᕆᐊᖅᑕᐅᓯᒪᔪᑦ ᐊᑐᖅᑐᐊᕈᑏᑦ, ᑳᓐᑐᕌᒃ 
ᐅᕝᕙᓗ ᐊᓯᖏᑦ ᑮᓇᐅᔭᖅᑐᕈᑕᐅᓂᐊᖅᑐᑦ ᐋᖅᑭᓱᖅᑕᐅᓯᒪᑦ 
ᐊᑦᑐᐃᓂᖃᑐᐃᓐᓇᕆᐊᓖᑦ ᒐᕙᒪᒃᑯᑦ ᐊᑐᖅᑐᐊᕈᓐᓇᖅᑕᖏᑕ ᖃᓄᐃᓕᖓᓂᖓᓂᑦ 
ᑐᓂᔭᐅᔭᕆᐊᓕᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ 
ᐊᖏᖅᑕᐅᔪᓐᓇᕐᓂᐊᕐᒪᑕ ᒪᓕᓪᓗᒋᑦ ᑖᒃᑯᐊ ᖃᓄᐃᓕᖓᓯᒪᓂᖏᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᒍᑎᖓ 890 ᐊᐅᓚᑦᑎᓂᕐᒧᑦ ᐊᒻᒪᓗ 
ᐊᐅᓚᑕᐅᓂᖏᑦ ᒐᕙᒪᒃᑯᑦ ᐊᑐᖅᑐᐊᕈᓐᓇᖅᑕᖏᑕ ᑭᓪᓕᖓ. 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ  
ᐱᓕᕆᔾᔪᑏᑦ ᒪᓕᑦᑕᐅᔪᔅᓴᓕᐊᖑᓯᒪᔪᑦ 

 

ᑐᑭᒧᐊᑎᑦᑎᒍᑎ ᓈᓴᐅᑕ 831  ᒪᒃᐱᒐᖅ 4 ᑖᒃᑯᓇᓂ 4 

 
4.11. ᒐᕙᒪᒃᑯᑦ ᓂᐅᕕᖃᑦᑕᕐᓂᖏᑦ ᐊᒻᒪᓗ ᑳᓐᑐᕌᒃᓯᓂᕐᒧᑦ ᐱᓕᕆᔾᔪᓯᖏᑦ 

ᐅᖃᖅᑕᐅᓯᒪᔪᓂᑦ ᑖᒃᑯᓇᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᓕᖅᑎᑦᑎᓂᕐᒧᑦ 
ᐱᖁᔭᖅ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᒪᓕᒐᖏᑦ, ᒐᕙᒪᒃᑯᑦ 
ᓂᐅᕕᖃᑦᑕᕐᓂᕐᒧᑦ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 
ᑎᑎᕋᖅᓯᒪᔪᑦ ᒪᓕᑦᑕᐅᔪᔅᓴᓕᐊᖑᓯᒪᓪᓗᑎᑦ ᑐᑭᒧᐊᒍᑎ 808 ᐊᔾᔨᒌᖏᑦᑐᑦ 
ᐊᕕᒃᑐᖅᓯᒪᐅᖅᑐᑦ ᓱᓕ ᑲᔪᓯᔪᑦ ᐊᑑᑎᖃᕐᓂᖏᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒦᑦᑎᓪᓗᒋᑦ. ᐱᖁᑎᓄᑦ ᐱᔨᑦᑎᕐᓂᕐᒧᓪᓗ 
ᐱᔭᐅᔭᕆᐊᖃᓪᓚᕆᑦᑐᑦ ᑐᐊᕕᕐᓇᖅᑐᒥᑦ, ᐊᒻᒪᓗ ᑭᖑᕙᖅᐸᑕ 
ᐋᓐᓂᖅᑐᖃᓪᓚᕆᒍᓐᓇᖅᑐᓂ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ, ᑐᓂᔭᐅᔪᓐᓇᖅᑐᑦ 
ᐊᑭᑦᑐᕋᐅᑎᔾᔪᑕᐅᙱᓪᓗᓂ ᓂᐅᕕᕐᓂᐅᖃᑦᑕᖅᑐᖅ ᒪᓕᓪᓗᒋᑦ ᐃᓚᖓ 8 ᑖᒃᑯᓇᖓᑦ 
ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ ᒪᓕᒐᖏᓐᓂᑦ.  
 

4.12. ᑮᓇᐅᔭᓕᕆᔨᒻᒪᕆᐅᑉ ᑎᑎᕋᕐᕕᖓ ᖃᐅᔨᒋᐊᕐᕕᐅᔭᕆᐊᓕᒃ ᐋᖅᑭᒃᓯᒪᐅᕈᑎᓄᑦ 
ᖃᓄᐃᓐᓇᖅᑐᖃᑐᐊᖅᐸᑦ ᓴᖅᑭᖅᓯᒪᔪᓂᑦ ᑐᑭᑖᕈᑎᖃᕋᓱᑦᑎᓪᓗᒋᑦ ᖃᓄᐃᑦᑐᓂᑦ 
ᑮᓇᐅᔭᖃᐅᑎᖏᑕ ᑐᑭᓯᓇᖅᓯᑎᑦᑎᒋᐊᕈᑎᓂᒃ ᑮᓇᐅᔭᖅᑐᕈᑕᐅᓂᐊᖅᑐᑦ ᐱᓪᓗᒋᑦ 
ᒪᓕᓪᓗᒋᑦ ᑖᒃᑯᐊ ᑲᓇᑕᒥᑦ ᒐᕙᒪᒃᑯᑦ ᑮᓇᐅᔭᓕᕆᓂᖅ 
ᒪᓕᒃᑕᐅᒋᐊᖃᖅᑐᖁᑎᖏᓐᓂᑦ (ᓲᕐᓗ ᒪᑯᐊ., ᓵᑕᐅᔪᓐᓇᕐᓂᕐᒧᑦ, ᐊᑭᑐᔫᑎᓄᑦ 
ᑮᓇᐅᔭᐃᑦ ᐊᑐᖅᑐᑦ). 

 
 

 
 

 
 
 

  
 


